
1. SARRERA
Egon gaitezke egite baten aurrean edo egite aniztasunaren aurrean. Bata edo bestearen aurrean egon delitu pilaketa ezberdina izango da. 
· Egite batzuk baldin baditugu eta hauetako bakoitza delitu desberdina baldin bada, delitu pilaketa errealaren aurrean egongo ginateke. Norbaitek beste bat hiltzen du lapurtzeko, hor bi egite: hiltzea eta lapurtzea. Egite bakoitza delitu ezberdina izango da. 

· Beste batzuetan gertatzen da egitate unitate batek bi delitu edo gehiago eta ezberdinak betetzen dituela. Adibidez, polizia bati jotzen badiogu, atentatu delitua dago eta baita ere lesio edo zauri delitua. Egitea bat da: autoritatea jotzea. Baina, egite horrek, bi delitu desberdin betetzen ditu. Kasu honetan, delitu pilaketa ideala izango da.
2. DELITU PILAKETA
Ohikoa da pertsona bat zigortzea delitu bat baino gehiagogatik. Orduan, garrantzitsua da delitu aniztasun hau nola hartu behar den kontuan zigorra ezartzerako garaian. Bereiztu behar delitu pilaketa erreala eta ideala. Bietan, subjektu batek delitu bat baino gehiago egikaritzeagatik zigortuko da, biak direlako delitu pilaketa.
· Pilaketa errealean, egitate batzuk burutzen ditu subjektuak eta horietako bakoitza delitu ezberdin bat da. Adibidez: gau berean hiru pertsona zauritu. Errealean, 73,74 eta 75.artikuluak aplikatu behar dia. 
· Salbuespena pilaketa mediala izango da. Delitu pilaketa errealaren mota bat da. Zergatik? Egongo dira egitate bat baino gehiago, bakoitza delitu desberdina izango da, baina, delitu bat beste bat burutzeko tresna izango da. Noiz egongo da? Adibidez eskritura bat faltsutzen denean, ondasun bat zure izenean jartzea gero ondasun hori saltzeko. Bi delitu: faltsutzea eta maula edo estafa. Lehenengo delitua tresna izan da bigarrena burutzeko, faltsutuko ez balitz maula hau ezin izango lukeelako egin.

· Ideala: egitate batek bi delitu edo gehiago burutu. Adibidez, polizia jo eta sudurra hautsi. Atentatu delitua eta lesio delitua, baina, ekintza bakarra da. 
(Ideala eta mediala 77.artikuluan arautuak daude.)

A) PILAKETA IDEALA
Egite batek jarduera bakar batetik delitu batzuk sortu. 
Doktrinak bereizten ditu:
· Pilaketa ideal homogeneoa: ekintza bakar horretatik delitu berdinak burutzen direnean. Adibidez: bonba bat jarri eta hiru pertsona hil. Ekintza bonba jartzea, eta hiru hilketa delitu.
· Homogeneoa: ekintza batetik delitu ezberdinak burutzean. Poliziaren adibidea, jotzen badiogu autoritateari delitua eta zauri delitua.
Biak sartzen al dira 77.artikuluan? honen arabera, zigorra delitu larrienaren goiko partean ezarriko da. Beraz, garrantzitsua sartzen diren edo ez jakitea. Doktrinaren zati handienak gaur egun dio biak barnebiltzen direla artikulu honetan. Kontua da, homogeneoetan, delitua denak berdinak direla, horregatik eztabaidatua izan da. Hala ere, hauen arabera ekintza batetik delitu asko sortu dira, eta ez da kontuan hartu behar larritasuna. Baina, beste batzuen ustez, heterogeneoen kasuan bakarrik betetzen da, hauek zigor ezberdina izango dutelako. Horregatik, kontsideratzen dute 77.artikulua aplikatuko dela soilik delitu pilaketa ideal heterogeneoaren aurrean gaudenean. Homogeneoetan, pilaketa errealaren araudia aplikatu beharko dela esango dute (73,74,75,76).
B) PILAKETA MEDIALA: 
Pilaketa errealaren mota bat da. Berezitasuna, delitu bat burutzen dela beste delitu bat burutzeko. Lehenengoa tresna izango da bigarrena burutzeko. Egite batzuk ditugu (horregatik da erreala) baina beraien artean erlazio instrumentala izango dute. 77.artikuluak dio: “bestea egiteko beharrezko tresna”
Noiz izango da delitu bat beste bat burutzeko beharrezko tresna? Gaur egun esaten da aztertu beharko dela kasu konkretuan objektiboki, ezin denean hurrengoa burutu aurrekoa burutu gabe. Baina, jurisprudentziak eta doktrinak ez dute zehatz-mehatz esaten noiz gauden honelako erlazio baten aurrean.
C) PILAKETA ERREALA: 

· Egiteen aniztasuna, horietako bakoitza delitu desberdina da. 
· Epaitu gabe egon behar du. 
· Subjektu aktiboa berdina izango da. 
· Hemendik bereizi lehen aipatu dugun pilaketa mediala.
TRATAMENDU JURIDIKOA:
· 73.artikuluan zigor bateragarriei buruz hitz egiten digu. Zigorrak bateragarriak direnean, materialki pilatuko dira. Hau da, batera bete daitezkeenean zigor guztiak, posible delako bere efektuengatik, orduan, materialki pilatu egingo dira.

· Bateraezinak direnean, berriz, 75.artikulura jo beharko da. Honen arabera, bata bestearen atzetik beteko dira larritasunaren arabera.
· 76.artikuluak muga tenporala ezartzen du. Nahiz eta jarraian beteko diren, ezin izango da kondena luzatu delitu larrienarentzako ezarri denaren hirukoitza baino gehiago. Gainera, gehienez 20 urte. Baina, hemen salbuespenak egongo dira. adibidez 25, 30 edo 40 urtetara arte luzatu daiteke bertan ezarritako baldintzak betetzen direnean.

· 78.artikuluan ezartzen da, 76.artikuluko araudia aplikatu ondoren, banaka zigorrak guztiak batu eta horren erdia baino gutxiago bete beharko du pertsonak zigorra.

Demagun 5 hilketa egin dituela: 
· 75.artikuluaren arabera 200 urtetako zigorra du.
· Baina, 76.artikuluaren arabera gehienez 40 urteko zigorra jarri ahal izango da. 
· 78.artikuluan ezartzen den salbuespena: “Bete behar dena osoaren erdia baino gutxiago bada”.
Osoa 200 urte eta bete beharrekoa 40 urte dira kasu honetan. 
Osoaren erdia 100 da (200/2=100). Bete beharreko zigorra (40) zigor osoaren erdia (100) baino gutxiago denez: epaileak, erabaki dezake onura penitentziarioak,hirugarren graduan ezartzea,.. honetarako kontutan hartzea zigor osoa (200 urteko zigorra) eta ez 40 urteko zigorra.

D) DELITU JARRAITUA
Delitu pilaketa erreala, baina, berezia dena. Egite desberdinak ditugu, bakoitza delitu desberdina izango da. Baina, Zigor Kodeak, delitu jarrai bakarra dagoela kontsideratuko du. Supermerkatuan lan egiten duen batek dirua kontatzerakoan egunero 50 euro berarentzat hartze. Hau, urtebetez errepikatzen da. Noiz emango da? 74.artikuluan jasotzen diren baldintzak betetzen direnean.
UKABEHARRAK:
· Plan bat dagoenean edo aukera berdinaz baliatzen denean delitua burutzeko.
· Jarduera desberdinak egiten ditu.
· Subjektu pasiboa bat edo batzuk.
· Ondasun juridiko berdina edo antzekoak kaltetzen edo arriskuan jartzen ditu.
SALBUESPENAK (74.3)
Bizitzaren aurkakoak, osotasun fisikoaren aurkakoa,.. ezingo da hilketa delitu jarrai bat egon, ezta lesio delitu jarrai bat ere. Artikulu berak, ordea, salbuespenaren salbuespena ezartzen du. Bai izan daiteke aurreko kasuetan injuria delitu bat edo askatasun sexualaren aurkako delitua subjektu pasiboa berdina denean.
PENAREN ZEHAZTAPENA:
· Ondare delituak: kalte osoa hartuko da kontuan. (74.2.artikulua)
· Gainontzekoak: larrienarenaren goiko erdialdean. (74.1.artikulua)
74.2.artikulu honek, artikuluaren bukaeran ezartzen da masa delitua. Noiz esaten da masa delitua dugula? Ondarearen aurkako delitua larritasun nabarikoa denean eta jende askori kalte egiten dionean. Kasu hauetan, zigorra gradu bat edo bi igoko da.
3. LEGE PILAKETA
Egitate bat edo portaera bat sartu daitekeenean tipo penal batean baino gehiagotan, baina, soilik bakarra aplikatu ahal izango dugu. Pertsona batek beste bat ankerkeriaz hiltzen badu hilketa delitu bat (138) edo erailketa delitu baten aurrean egongo ginateke (139). Kasu honetan, 139.artikulua aplikatuko dugu. Kasu honetan argi dago, baina, beste batzuetan zaila litzateke bereiztea.
Jakiteko zein tiporen barnean gauden, 8.artikulura jo beharra. (ordenaren arabera aplikatu).
1. BEZITASUN PRINTZIPIOA (8.1): Berezia aplikatuko da orokorra baino lehenago. Adibidez: 139.artikulua berezia da, hilketa era berezi batera egitea eskatzen du, beraz, 138.artikulua baino lehenago aplikatuko da. 

2. [bookmark: _GoBack]SUBSIDIARIOTASUN PRINTZIPIOA (8.2): Hau da, subsidiarioa den artikulua nagusia den printzipioa aplikatu ezin denean bakarrik aplikatuko da. Batzuetan arauak berak esango du. Adibidez: desprecio por la vida de los demás. Hau betetzen ez bada, subsidiarioa aplikatuko da.

3. KONTSUNTZIO PRINTZIPIOA (8.3): Agertzen badira ekintza desberdinak artikulu konplexu zabalago batean, hura aplikatuko da tipo konkretu bereziak baino lehen. 

4. ALTERNATIBITATE PRINTZIPIOA (8.4): zigor larriena ezartzen duena aplikatuko da.
